ՏԵՂԵԿԱՆՔ

“Հայաստանի Հանրապետության կառավարության և Իտալիայի Հանրապետության կառավարության միջև պաշտպանության բնագավառում համագործակցության մասին” համաձայնագրի կնքման նպատակահարմարության վերաբերյալ


Հայաստանի Հանրապետության և Իտալիայի Հանրապետության միջև համագործակցությունը զարգանում է մի քանի բնագավառներում, մասնավորապես` 2000թ. հոկտեմբերի 11-ին ՀՀ Ազգային ժողովի Ն-117-2 որոշմամբ վավերացվել է “Հայաստանի Հանրապետության կառավարության և Իտալիայի Հանրապետության կառավարության միջև ներդրումների խրախուսման և պաշտպանության մասին” Համաձայնագիրը, 2001թ. մարտի 13-ին ՀՀ Ազգային ժողովի Ն-155-2 որոշմամբ վավերացվել է “Հայաստանի Հանրապետության կառավարության և Իտալիայի Հանրապետության կառավարության միջև ուղևորների և բեռների միջազգային ավտոտրանսպորտային փոխադրումների մասին” Համաձայնագիրը, 2003թ. սեպտեմբերի 10-ին ՀՀ Ազգայի ժողովի Ն-016-3 որոշմամբ վավերացվել է “Հայաստանի Հանրապետության կառավարության և Իտալիայի Հանրապետության կառավարության միջև օդային հաղորդակցությունների մասին” Համաձայնագիրը, ինչպես նաև մաքսային և հարկային ոլորտներին առնչվող մի շարք այլ համաձայնագրեր: 2010թ. ապրիլի 23-ին Հռոմում ստորագրվել և 2010թ. հոկտեմբերի 5-ին ՀՀ Ազգային ժողովի կողմից ԱԺՈ-233-Ն որոշմամբ վավերացվել է նաև “Հայաստանի Հանրապետության կառավարության և Իտալիայի Հանրապետության կառավարության միջև ոստիկանական ոլորտում համագործակցության մասին” Համաձայնագիրը: 

Նկատի ունենալով, որ Հայաստանի Հանրապետության կառավարության և Իտալիայի Հանրապետության կառավարության միջև համագործակցությունն ընթանում է մի քանի ուղղություններով, անհրաժեշտություն է առաջացել նաև զարգացնել երկու երկրների կառավարությունների միջև պաշտպանության բնագավառում համագործակցությունը: 2009թ. օգոստոսին ՀՀ պաշտպանության նախարարությունը, ամփոփելով շահագրգիռ գերատեսչությունների կարծիքները, ՀՀ արտաքին գործերի նախարարություն է ուղարկել “Հայաստանի Հանրապետության պաշտպանության նախարարության և Իտալիայի Հանրապետության պաշտպանության նախարարության միջև ռազմական համագործակցության մասին” Համաձայնագրի նախագիծը` Իտալական Կողմին փոխանցելու նպատակով: 2011թ. հոկտեմբերին ՀՀ պաշտպանության նախարարությունը ՀՀ արտաքին գործերի նախարարությունից ստացել է Իտալական Կողմի լրամշակած “Հայաստանի Հանրապետության կառավարության և Իտալիայի Հանրապետության կառավարության միջև պաշտպանության բնագավառում համագործակցության մասին” Համաձայնագրի նախագիծը:

Վերոնշյալ նախագիծը սահմանում է երկու երկրների կառավարությունների միջև պաշտպանության բնագավառում համագործակցության հիմնական ուղղություններն ու ձևերը, համաձայնագրի կիրառման արդյունքում առաջացած ֆինանսական հարցերի կարգավորման և վնասների հատուցման սկզբունքները, ռազմական նշանակության արտադրանքի ոլորտում համագործակցության առանձնահատկությունները, Համաձայնագրի կիրառման արդյունքում առաջացած դասակարգված տեղեկատվության անվտանգության հարցերը, ինչպես նաև նշված Համաձայնագրի դրույթների մեկնաբանումից կամ կիրառումից առաջացած վեճերի լուծման կարգը: Համաձայնագիրը կնքվում է անորոշ ժամկետով:


Հաշվի առնելով Հայաստանի Հանրապետության կառավարության և Իտալիայի Հանրապետության կառավարության միջև պաշտպանության բնագավասռում համագործակցության անհրաժեշտությունը, Հայաստանի Հանրապետության պաշտպանության նախարարությունը նպատակահարմար է համարում սկսել “Հայաստանի Հանրապետության կառավարության և Իտալիայի Հանրապետության կառավարության միջև պաշտպանության բնագավառում համագործակցության մասին” համաձայնագրի կնքման համար անհրաժեշտ ընթացակարգերը:

ՀՀ պաշտպանության նախարար

Ս. ՕՀԱՆՅԱՆ
